
TÍÐINDI

Pætur Hjalmar Evensson

Seinastu 12 árini hevur 
Hans Petur í Brekk­
unum staðið á odda 
fyri virkseminum í 
Føroya húsinum, sum er 
á Vestur brúgv í Keyp­
manna havn. Men nú 
takkar hann fyri seg sum 
leiðari fyri heldur at leita 
eftir nýggjum av bjóð­
ingum. 

Í hesum sambandi 
varð skipað fyri al­
mennari móttøku í 
Føroyahúsinum leygar­
dagin. Nógv fólk var 
møtt upp, og nøkur teirra 
nýttu høvið at siga nøkur 
orð á talarastólinum um 
týdn ingin og leiklutin hjá 
Hans Petur í Brekkunum 
í Føroyahúsinum.

12 hendingarík ár
Hans Petur í Brekkunum 
lýs ir tey seinastu 12 ár­
ini sum góð og tíðar­
krevjandi.

­ Tað hava verið nøkur 
sera góð ár á einum super 
góð um arbeiðsplássi við 
fittum fólki, sigur Hans 
Petur, sum hevur brúkt 
nógvar tímar í Føroya­
húsinum.

­ Føroyahúsið hevur 
jú fylt alt hjá mær. Tað 
hevur verið í høvdinum 
allatíð, og eg havi ongan­
tíð ordiliga havt frí. Tað 
hevur so eisini gingið eitt 
sindur út yvir familjuna. 
Men tey hava verið 

tolin, so eg vóni, eg fái 
meira tíð til familjuna 
nú um kvøldarnar og um 
vikuskiftini.

Fíggjarliga 
grundarlagið styrkt
Nógv er hent hesi 12 árini, 
og tí eru tað eisini nøkur 
avrik, sum fara at standa 
eftir í minninum.

­ Tað eydnaðist at fáa 
styrkt tað fíggjarliga 
grundarlagið hjá húsi­
num, soleiðis at bú skap­
urin nú er stabiliseraður. 
Vit hava eisini gjørt 
broyt  ingar við upp lat­
ingar tíðunum í húsinum, 
og hava funnið ein meira 
modernaðan máta at 
skipa tiltøkini her, sigur 
Hans Petur í Brekkunum.

Frá tónleikara 
til leiðara
Áðrenn Hans Petur í 
Brekkunum bleiv sett­
ur sum leiðari í Føroya­
húsinum royn di hann 
seg sum yrkis tónleikara. 
Sum saxofonistur gjørdi 
hann serliga um seg við 
út gávuni “Sooner or 
later” í 2002, og hann er 
út búgvin frá Rútmiska 
Musik konservatioriinum 
í Århus. Aftaná nøkur ár 
bleiv hann tó troyttur av 
tónleikalívinum og valdi 
tí at flyta til Keyp manna­
havnar. 

­ Eg minnist, at eg 
hugsaði, at leiðarastarvið 
í Føroyahúsinum kundi 
verið rættiliga spennandi. 

Eg haldi, tað gekk hálvt­
annað ár, og so bleiv tað 
lýst eftir nýggjum leið­
ara. Restin er søga, flenn­
ir hann. 

Umvælingarnar 
endiliga liðnar
Tiltakið leygardagin var 
serliga serstakt, tí Føroya­
húsið endiliga tók ímóti 
gestum aftur aftaná 
um fatandi umvælingar. 
Einki virksemi hevur 
verið í húsinum í meira 
enn eitt ár, burtursæð frá 
ólav søkutiltakinum, sum 
kravdi undantaksloyvi.

Fyrireikingarnar til 
umvælingarnar byrj aðu 
fyri seks árum síðani, 
tá Hans Petur í Brekk­
unum saman við góð um 
kreftum mál rættað fór í 
gongd við at nú tímans­
gera húsini.

­ Hølini vóru gomul, 
niðurs litin og out of date 
uppá allar mátar. Tað 
var neyðugt at umvæla 
hølini, so tey kunnu liva 
upp til dagsins krøv í 
sam bandi við tiltøk og 
annað virksemi, sigur 
Hans Petur í Brekkunum 
og útdýpir.

­ Næsta ár hevur 
Føroya húsið verið á 
hesari adressuni í 30 ár. 
So kanst tú ímynda tær, 
hvussu tað sær út, tá 
mann hevur hildið til eitt 
stað í 25 ár, sum er blivið 
so nógv brúkt.

Hóast tað hevur tikið 
fleiri ár at fingið fígging 

til umvælingarnar, er alt 
nýtt í Føroyahúsinum nú 
­ køk, vesi, vindeygu, in­
ven tar, teknisk útgerð og 

so framvegis.
­ Nú vóni eg, at hendan 

um vælingin fer at halda 
eini 20 ár aftrat til tey, 

sum fara at rokast her 
í framtíðini, sigur Hans 
Petur í Brekkunum.

pature@sosialurin.fo

- Hølini vóru gomul og niðurslitin uppá allar mátar. Tí 
var tað neyðugt at umvæla hølini, so tey kunnu liva 
upp til dagsins krøv í sambandi við tiltøk og annað 
virksemi, sigur Hans Petur í Brekkunum, sum í næstum 
fer frá sum leiðari í Føroyahúsinum eftir 12 ár

- FØROYAHÚSIÐ 
HEVUR FYLT 
ALT HJÁ MÆR

HANS PETUR Í BREKKUNUM:

Hans Petur í Brekkunum og Sissal Kampmann 
Mynd: Edmund Sofus Jacobsen

Øll 
skulu 
føla seg 
heima í 
Húsinum

Bárður 
heldur 
fram at 
samráðst
NØVN SÍÐA 14-15

Fólkaflokkurin er 
4,1 prosentstig 
størri enn Sam­
bandsflokkurin

Á løgtingsvalinum næstsíðsta 
leygardag fekk Fólkaflokkurin 
24,4 prosent og 8 tingsessir, 
meðan Sambandsflokkurin 
fekk 20,3 prosent og 7 ting­
sessir.

Men tað er als ikki óvanligt, 
at næststørsti flokkur í sam­
gongu fer við løgmanssessi­
num. Síðani fyrsta landsstýrið 
varð skipað eftir nýggju stýris­
skipanarlógini í 1998, er tað at 
kalla siðvenja, at størsti flokk­
ur ikki fær løgmann.

(1) Tað hendi í 1998, tá Tjóð­
veldisflokkurin var størsti 
flokkur, men gav Fólkaflokki­
num løgmann.

(2) Tað hendi aftur í 2002, tá 
samgogan millum Fólkaflokk­
in, Tjóðveldi og Sjálvstýris­
flokkin helt fram við hjálp frá 
Miðflokkinum.

(3) Í 2004 var fyrra ABC sam­
gongan skipað millum Fólk­
aflokkin, Sambandsflokkin 
og Javnaðarflokkin. Størsti 
flokkur í hesi samgongu var 
Sambandsflokkurin við 23,7 

prosentum, men kortini fekk 
Javnaðarflokkurin løgmann 
við 21,8 prosentum.

(4) Eftir løgtingsvalið í 2008 
var sama skilið. Tá var CHE 
samgongan skipað millum 
Javnaðarflokkin, Tjóðveldi og 
Miðflokkin. Tá var Tjóðveldi 
størsti flokkur við 23,3 prosent­
um og 8 tingsessum, meðan 
Javnaðarflokkurin bara hevði 
19,3 prosent og 6 tingsessir.

(5) Í sepetmber í 2008 var 
nýggj samgongan skipað, 
seinna ABC samgongan, og tá 
fekk Sambandsflokkurin løg­
mann við 21 prosentum, meðan 
Fólkaflokkurin var eitt lítið vet 
størri við 20,1 (289 atkøvður á 
muni).

Í 2011 og í 2015 fekk størsti 
flokkur løgmann. Í 2011 fekk 
Sambandsflokkurin løgmann 
sum størsti flokkur, og í 2015 
fekk Javnaðarflokkurin løg­
mann sum størsti flokkur.

Men síðani stýrisskipanar­
lógin varð broytt í 1996 hevur 
størsti flokkur fimm av sjey 
ferðum latið løgmanssessin til 
ein minni flokk.

Um tað hendir aftur hesa­
ferð, so er tað í tráð við sið­
venju – um hon ikki er broytt 
við tveimum teimum seinastu 
samgongunum.

Vanligt at næststørsti 
flokkur fær løgmann

Tað stóð á gomlum nøglum beint 
áðrenn Bárður Nielsen, samráðingar­
leiðari fór inn til løgtingsformannin á 
middeg í gjár at greiða frá, hvussu tað 
gekst við at skipa nýggja borgaliga.

Tað er fiskivinnan, sum er stóri 
knúturin og sum gjørdi, at Fólka­
flokkurin ikki kundi semjast við hinar 
flokkarnar, skilst. Men klokkan fimm 
minuttir í 12 fór Jørgen Niclasen á 
fund við Bárð Nielsen og Jenis av 
Rana – og klokkan 12:03 fór kom Bárð­
ur Nielsen av hesum fundi fyri at fara 
á fund til løgtingsformannin. 

Gott korter seinni kom Bárður 
Nielsen útaftur og kundi greiða fjøl­
miðlum frá, at hann hevði fingið 
longda freist uttan tó at vera ítøki­
ligur um, hvussu langa freist.

Men leygarmorgunin klokkan 10 
skal tingfundur vera, og tá skal løg­
tingið velja løgtingsformann, og tá 
skal uppskot eisini leggjast fram um 
at velja løgmann. Eru flokkarnir tá 
ikki samdir, so kemur sperðil í.

Eyðvitað er hetta einasta høvið hjá 
Fólkaflokkinum at koma í samgongu, 
og tí slúka fólkafloksfólk helst nógv­
ar kamelar í hesum døgum. Fólka­
flokkurin hevur einki annað altern­
ativ enn at reka Sambandsflokkin í 
føvningin á Javnaðarflokkinum, og 
tað ger Fólkaflokkurin alt fyri ikki 
skal henda.

Tí hevur Báður Nielsen góð kort 
á hondum, sum hann uttan iva fær 
brúkt til at taka løgmanssessin frá 
Fólkaflokkinum. Tað er ein kamelur, 

sum Fólkaflokkurin skal slúka, eftir 
at samgonguskjalið er komið upp á 
pláss. Og so verður stríðið um máls­
økini.

Uttan iva skal Fólkaflokkurin 
hava fleiri av teimum tungu máls­
økjunum afturfyri at hann ikki fær 
løgmann.

Fíggjarmál er eitt tað tyngsta, og 
har er Jørgen Niclasen sjálvskrivaður. 
Tann flokkur, sum hevur fíggjarmál 
hevur fingurin á pulsinum, stend­
ur fyri gerð av fíggjarlóg og fíggjar­
kørmunum. Fiskivinnumálini kann 
Fólkaflokkurin ikki lata gleppa sær 
av hondum, og har Jacob Vestergaard 
sjálvskrivaður.

Síðani skal flokkurin vera takt­
iskur. Nýggja stjørnuskotið í Havn 

Christian Andreasen hevur neyvan 
ráð at fara í landsstýrið – uttan so 
at hann verður løgmaður. Hann má 
sleppa øllum nevndum og og sínum 
advokatvirksemi, sum hanns kal í 
landsstýrið, so hann má freistast 
álvarsliga, um tað skal henda. Tí 

verðu hann valla landsstýrismaður. 
Hinvegin hevur Fólkaflokkurin 

enn brúk fyri at styrkja Havnina, 
og tí er Annika Olsen eitt boð upp á 
landsstýrisfólk – og so hevur Jørg­
en Niclasen ikki eins stóran kapp­
ingarneyta í Christiani Andreasen. 
Men so skal Annika Olsen sleppa 
borgarstjórasessinum í Havn.

Tað eru mangir leikir í longum 
talvi. Tá stríðið um politikkin er 
komið upp á pláss kemur stríðið um 
persónarnar. Tað kann eisini gerast 
ein tungur burður.

Tá tey hava stríðst um poli­
tikkin, so bíðar persónsstríðið

SAMGONGAN ER Á MÁLLINJUNI

TILMELDING:
Send teldupost til: pz@midlar.fo 
við firma/stovns navni, kontaktpersóni og 
telefonnummari.

KOSTNAÐUR: 
2000,- pr. lið
MVG kemur afturat prísinum

HØVUÐSVINNINGUR:
Túrur fyri 12 persónar í Vestmannabjørgini 
við Skúvadal Sjóferðir, suppa og salatbar 
á Vestmanna Tourist Centre og vitjan á 
Søgusavninum.

2. VINNINGUR
Búff og Bowl fyri 12 persónar í Bowlinghøllini á 
Hálsi

Í vetur skipar FM1 aftur fyri firmakapping fyri fyritøkur og stovnar.

Spurnarkappingin gongur fyri seg á FM1 hvønn fríggjadag millum kl. 14.00 og 15.00.

Spurningarnir verða í almennari og aktuellari vitan og ljóðspurningar.

Ársins firmakapping á FM1


